
25 di mart 2011

COP Shoes & Braces ta habri porta

Despues ku e kliente di mas hóben presente a lòs e feter simbóliko, e momentu a yega: e pakus nobo COP Shoes & Braces definitivamente a habri porta pa públiko. E pakus t’ei primeramente pa mucha i adulto ku pia problemátiko, i ta ofresé un surtido amplio di sapatu  semi-ortopediko, sapatu ku verbant i sapatu sin stiknaad, spesial pa pashènt diabétiko. Den e pakus klientenan ta haña guia di un  podoterapeuta diplomá, ken ta eksaminá nan pia i ta traha huntu ku un tékniko di sapatu ken ta realisá e adaptashonnan nesesario na e sapatunan.  
E pakus ta brinda un kolekshon di sapatu semi-ortopediko pa mucha, dama i kabayero. Sapatu semi-ortopediko parse sapatu ‘normal’ hopi, solamente tin un tiki mas espasio den e sapatu pa realisá adaptashonnan i korekshonnan. Komo ku tin sapatu na stòk, por kumpra i bai ku nan mes ora si no mester hasi adaptashon òf korekshon. Komo ku tin hende ku defekto na un pia so, ta posibel tambe pa kumpra un sapatu so. Adaptashonnan i korekshonnan di e sapatunan ta sosodé denter di algun dia den e tayer di C.O.P., ku tambe ta situá na Santa Maria. Por pasa tuma steunzool denter di un siman, i  kliente for di Boneiru por laga midi nan pia mainta i pasa tuma e steunzoolnan atardi (na kaminda pa aeropuerto).

Klientenan por haña sapatu ortopédiko tambe, trahá kompletamente na midí. Despues di midi e pianan den e pakus, ta manda e malchi i sizenan Hulanda i e kliente, despues di a pasa pas e sapatunan un òf mas bia, finalmente por disponé di sapatunan ku ta sirbi  perfektamente bon. 
Manera e nòmber ta bisa kaba, den e pakus tambe ta bende bres òf kòrsèt pa pòls, ènkel i rudia, i tambe kòrsètnan simpel pa lomba. Por adaptá bres den e pakus; e personal den e pakus ta yuda e kliente pa skohe bon i ta duna konseho tokante di uso di e medionan aki. 

Klientenan tambe por traha un afsprak pa haña konseho i trato di un podoterapeuta manera screening di pia diabétiko, tratamentu di uña ku a krese bai paden, korekshon di posishon di dede di pia (hasiendo uso di ortesis di dede di pia) i tratamentu di herida na pia. 

COP Shoes & Braces ta parti di Curaçao Orthotics & Prosthetics, parti di e Grupo SGR (Fundashon pa Kuido di Hende ku un Hèndikèp i Kuido di Revalidashon), www.cop-curacao.org .

COP Shoes & Braces ta habrí di djaluna te ku djabièrnè. Djaluna e pakus ta habrí di 10 or pa 12 or i di  

1 or pa 5 or i di djamars pa djabièrnè di 8 pa 12 i di 1 pa 3.
Teksto pa pone serka potrèt

Potrèt 1: Céline, e kliente di mas yòn di COP, durante e akto di apertura

Potrèt 2: E tim kompleto di COP

Fin di komunikado. 


Pa mas informashon (no pa publiká)
Pa mas informashon bo por tuma kontakto ku sra. K Romer, manager di C.O.P., tel. 888 1781, kyra_romer@sgrgroep.org
